

	АЛТАН НУГА   Бидэ дэрээбэндэ һуудаг байгаабди. Сонхоһоомнай урагша нуга байгша һэн, нямняагай сэсэглээд  байхада, тэрэ нуга хуу алтан шара боложо харагдахадаа, ехэ гоё бэлэй. Хүн бүхэн: „Ехэ гоё! Алтан нуга",— гэгшэ һэн. Нэгэ үглөөгүүр би загаһа хахуулидаха гэжэ эртэ бодобоб, обёорон гэхэдэм, нугамнай алтан шара бэшэ, ногоон байба. Үдэ багта гэртээ бусажа ерэхэдэмни, нугамнай баһа алтан шара болоһон байба. Би ажагладаг болобоб. Үдэшэ баһа ногоон болошоод байба. Тиихэдэнь ошожо, нямняа олоод, ажаглажа харабаб: дэльбэнүүдээ зосоошонь хумижархиһан байба. Тэрэнь хэрбээ бидэнэй альган таладаа шара хургатай байгаад, тэрэнээ зангидажа, шарыень халхалжархиһан шэнги гээшэ. Үглөөгүүр наранай гарахада, нямняанууд альгаяа дэлгээнэ, тиихэдэнь нуга дахин алтан шара боложо харагдана. Тэрэ гэһэнһээ хойшо нямняа манда ехэ һонирхолтой сэсэг болонхой, юундэб гэхэдэ, нямняа мантай, үхибүүдтэй, хамта унтадаг, мантай адли бододог байна бшуу.



